
Anotatsiya: Surxondaryo viloyatining Sherabod tumani Xo‘jaikon hududidagi silvinit 

mineralining dastlabki qatlamidan olingan namuna tahlil qilindi. Namuna “Sherobod sement 

zavodi” MChJ korxonasida mavjud model: ARL Perform1 X rentgen qurulmasida va model: 

UV755/UV756/UV759 Spektrofotometr-2 qurulmasida tekshirildi. Bundan tashqari 

namunadan laboratoriya sharoitida galurgik usulda kaliy xlorid ajratib olindi. 

Kalit so‘zlar: o‘g‘it, kaliyli o‘g‘itlar, silvinit, kaliy xlorid, tahlil, burg‘ulash, galurgiya, 

to‘lqin uzunligi. 

 

Kirish. 

Ekin dalasiga fosforli o‘g‘itlar yillik me’yorining 70% va kaliyli o‘g‘itlarning 50% solinib 

o‘g‘itlanadi. Bu o‘g‘itlashda fosforli o‘g‘itlarning ammofos (200 kg/ga), superfosfat (650 kg/ga) 

kabi turlari, kaliyli o‘g‘itlarning kaliy xlorid (80-90 kg/ga) turidan foydalanish mumkin. Bunda 

ekin maydonining tuprog‘i mexanik tarkibidan kelib chiqib 30-35 sm chuqurlikda haydaladi[1].  

Tuproqda azot fosfor va kaliy yetarli bo‘lgan sharoitlarda o‘simlikiaming 

mikroelementlarga talabchanligi ortadi. Donli va dukkakli-don ekinlar urug‘i kulining 40 - 50% 

fosfor (P2O5), 30-40% kaliy (K2O) va 8-12% i magniy (MgO) dan iborat[2]. 

Ishlab chiqarish bo'yicha eng yaxshi 10 kaliy mamlakati; Kanada- 13 mil. t ; kaliy 

zaxiralari: 1,1 milliard t ; 2. Rossiya- 6,5 mil. t ; kaliy zaxiralari: 650 mil.t, 3. Xitoy- 6 mil.t ; 

kaliy zaxiralari: 180 mil.t, 4.  Belarusiya- 3,8 mil.t, potash zahiralari: 750 mil.t, 5. Germaniya- 

2,6 mil.t ; potash zahiralari: 150 mil.t, 6. Isroil- 2,4 mil.t; kaliy zaxiralari: katta, 7. Iordaniya- 

1,8 mil.t; kaliy zaxiralari: katta, 8. Laos- 1,4 mil.t; kaliy zaxiralari 75 mil.t, 9. Chili- 600 

000 mil.t ; kaliy zaxiralari: 100 mil.t, 10. Amerika Qo'shma Shtatlari- 400 

000 mil.t; kaliy zaxiralari: 220 mil.t . [3]  

Shu sababli davlatimiz raxbari tomonidani “2024-yilda Eng asosiy masala – investitsiya 

va sanoat. Bunda eng katta zaxira mavjud konlarni ishga solishdir” deya Sheroboddagi “Xoʻjai-

kon” konida kaliy oʻgʻiti zaxiralarini oʻzlashtirish boʻyicha mutasaddilarga tegishli topshiriqlar 

berdi[4]. 

Bugungi kunda oʻgʻitlarga eng katta ehtiyoj Qashqadaryo (13,1%) va Fargʻona (9,2%) 

viloyatlariga toʻgʻri keladi. Buxoro, Jizzax, Samarqand, Surxondaryo va Toshkent viloyatlarida 

o‘g‘itlarning umumiy miqdori taxminan bir xil yoki har birida 8 foizga yaqin iste’mol qilinadi. 

Eng past talab koʻrsatkichi Navoiy viloyatida (3,3%). 

Oʻzbekiston uchun kaliy birikmalari asosidagi mineral oʻgʻitlarning asosiy eksportchilari 

Rossiya (yiliga umumiy eksport ulushining 50% ga yaqini), Qirgʻiziston (15%ga yaqin) va 

Turkiya (16%ga yaqin) hisoblanadi. Ta'minotning eng katta miqdori kaliy sulfat, kaliy xlorid 

va xom kaliy tuziga to'g'ri keladi[5]. 
Yuqoridagi ma’lumotlardan ham ko‘rish mumkinki hozirgi kunda kaliyli o‘g‘itlarga 

bo‘lgan talab juda yuqori. Bu talablarni qondirish uchun kaliyli xomashyolarni asrash va ulardan 

oqilona foydalanish zarur. Bu orqali mamlakatdagi tabiiy xom ashyolarni tejamkorlik bilan 

ishlatish, ekinlardan yuqori hosil olish, oziq ovqat xavfsizligini ta’minlash va qo‘shimcha ish 

o‘rinlarining yaratilishiga erishish mumkin. 

Xususan Surxondaryo viloyatining Sherabod tumani hududida aniqlangan silvinit 

zaxirasidan kaliy xlorid ishlab chiqarishni yo‘lga qo‘yish hududda mavjud yuqoridagi kabi 

muammolarni hal qiluvchi asosiy omil bo‘lib xizmat qiladi. 

Materiallar. 

Asosoy material Xo’jaikon silviniti dan foydalanildi. 

Metodlar. 

X rentgen. Silvinit namunasi 2017-yil Shvetsariyada ishlab chiqarilgan model: ARL 

Perform1 X rentgen qurulmasida tekshirildi.  

Spektrofotometr. Namunaning nur yutvchanligini aniqlash maqsadida model: 

UV755/UV756/UV759 Spektrofotometr-2 qurulmasida tekshirildi. 

Galurgiya. Silvinit namunasi universitet laboratoriyasida “Isitish plitasi bilan magnit 

aralashtirgich” Model: MS57-H550-PRO qurulmasi yordamida mineral tarkibidagi 

moddalarning harorat ta’sirida eruvchanlik xossasi asosida tekshirildi. 

Tajrivabiy qism 

Shu sababli Surxondaryo viloyatining Sherabod tumani hududida aniqlangan silvinit 

zaxirasidan namuna olib dastlabki ma’lumotlar o‘rganildi. Dastlab hudutda burg‘ulash ishlari 

olib borilayotgan 9 ta quduqning 1- sidan olingan namuna ustida dastlabki laboratoriya ishlari 

olib borildi. Bunda namuda 634 metr chuqurlikdan olingan dastlabki silvinit qatlamidan olindi. 

Silvinit namunasi model: ARL Perform1 X rentgen qurulmasida tekshirilganda 1-jadvalda 

keltirilgan natija olindi. 

1-jadval 

Modda Miqdor  % Modda Miqdor  % Modda Miqdor  % 

SiO2 1.76 Na2O 40.83 ZnO 0.0140 

Al2O3 0.58 K2O 3.26 KK 0 

Fe2O3 0.13 BaO 0 toplam 49.98 



_____________________ Qo‘qon DPI. Ilmiy xabarlar 2025-yil 2-son _________________A seriya 

69 
 

Olingan natija asosida silvinit minerali tarkibidagi kaliy xloridning miqdori 5.16 % 

ekanligi hisoblab chiqildi. 

Bundan tashqari namunaning nur yutvchanligini aniqlash maqsadida model: 

UV755/UV756/UV759 Spektrofotometr-2 qurulmasida tekshirildi. Tekshiruv silvinit 

rudasining 20oC, 60oC, 100oC haroratdagi to‘yingan eritmalari ustida olib borildi va quydagi 

natijalar olindi. 

 
 

 

1-rasm. model: UV755/UV756/UV759 Spektrofotometr-2 qurulmasidanolingan natija. 

a)

 

b) 

 

CaO 2.18 Cr2O3 0.0029 LSF 38.27 

MgO 0.32 Mn2O3 0.0067 SM 2.47 

SO3 0.86 TiO3 0.0227 AM 4.28 

c) 

 

2-rasm. model: UV755/UV756/UV759 

Spektrofotometr-2 qurulmasidan olingan 

jadval ko‘rinishidagi natijalar.  

a) 20 0C, b) 60 0C, c) 100 0C 

Jadvaldagi ustunlar: 

1- Tartib raqam 

2- To‘lqin uzunligi 

3- Nur yutuvchanlik 

4- Trans. % 

5- Energiya 

6- Energiya (100%) 

7- Energiya (0%) 

 

Olingan natijalar asosida quydagilar aniqlandi: 

1) Surxondaryo viloyatining Sherabod tumani Xo‘jaikon hududidagi 1-quduqning 

634 metr chuqurlikdan olingan silvinit tarkibida kaliy xloridning miqdori kam ekanligi; 

2) Mineralning harorat ortgan sari nur yutuvchanlik xossasi ham ortib borishi va bu 

o‘z navbatida harorat ortishi bilan silvinit minerali tarkibidagi kaliy xloridning eruvchanligi ham 

ortishini; 

3) Surxondaryo viloyatining Sherabod tumani Xo‘jaikon hududidagi 1-quduqning 

634 metr chuqurlikdan olingan silvinit tarkibida kaliy xloridning miqdori kam ekanligi 

hududdagi silvinit zaxirasining dastlabki qatlami ekanligini taxmin qilish mumkinligini; 

4) Silvinit mineralining nur yutuvchanlik xossasi har uchala namunada ham 350 nm 

to‘lqin uzunligidan boshlab ortib borishi va 300-190 nm to‘lqin uzunliklari oralig‘ida eng yuqori 

ekanligini ko‘rish mumkin. 

Bundan tashqari silvinit tarkibidagi natriy va kaliy xloridlarning eruvchanlik xossalariga 

asoslanib namunadan laboratoriya sharoitida gallurgik usulda kaliy xloridni ajratib olindi. 

Bunda dastlab silvinit mineralidan xona haroratidagi to‘yingan eritmasi hosil qilib olindi. So‘ng 

eritma 100-104oC haroratgacha qizdirilib, silvinitning o‘ta to‘yingan eritmasi hosil qilib olindi. 

Bunda harorat ortgan sari natriy xloridning eruvchanligi ozgarmasdan kaliy xloridning 

eruvchanligini ortishi kuzatildi. Issiq eritma filtrlanib sovutilganda harorat pastlashgan sayin 

o‘ta to‘yingan eritma to‘yingan eritma holiga qaytdi va ortiqcha erigan kaliy xlorid idish tubiga 

tushishi kuzatildi. 

Xulosa 

Olinga natijalardan xulosa qilish mumkinki Surxondaryo viloyatining Sherabod tumani 

Xo‘jaikon hududidagi 1-quduqning 634 metr chuqurlikdan olingan silvinit tarkibida kaliy 

xloridning miqdori kam ekanligi hududdagi silvinit minerali zaxirasini chuqurroq o‘rganish va 

past navli silvinit mineralidan kaliy xlorid ajratib olishning yangi, tejamkor va qulay usullarini 

ishlab chiqish lozim.  

